
Ad nebã sã n yã wẽgda, n ka gɩdg-a, keta bilf tɩ
Wẽnd gũbg b fãa gilli, ne sɩbgr sẽn yi A nengẽ

Yii a Abʋʋ Bakr Aṣ-ṣidiik nengẽ, (Wẽnd yard be a yĩnga) a yeelame: yãmb a nebã, ad
yãmb karemda Aayar-kãngã: {Yãmb a sɩd-kõtba! Ges-y y mensã yelle, ned sẽn menem
pa namsd yãmba, tɩ yãmb sã n kãnde} La mam wʋma Wẽnd Tẽn-tʋʋma (Wẽnd pʋʋsg la
A tɩlgr be a yĩnga) t'a yetẽ: «Ad nebã sã n yã wẽgda, n ka gɩdg-a, keta bilf tɩ Wẽnd gũbg

b fãa gilli, ne sɩbgr sẽn yi A nengẽ».
[Naṣʋn Ṣahɩɩhʋn (Gom-sikdem sẽn manege)] [A Abʋʋ Daawʋʋd la a At-tirmiiziy la a An-nasaa'ɩy Al-kʋbraa

wã pʋgẽ la a ɭbn Maaǧa la a Ahmad]

A Abʋʋ Bakr Aṣ-ṣidiiki, (Wẽnd yard be a yĩnga) a kõta kibare, tɩ nebã karemda Aayar-kãngã:
{Yãmb a sɩd-kõtba! Ges-y y mensã yelle, ned sẽn menem pa namsd yãmba, tɩ yãmb sã n
kãnde} [Maa'ɩda: 105]. La b fasemd-a lame tɩ ninsaala, sẽn be ne-a, yaa a kẽn n maneg a
mengã bala, rẽ poorẽ ned ning sẽn menem meneng ka namsd yẽ ye, la bãmbã b ka baood
bãmb nengẽ tɩ b sagl nebã ne manegr ye, la b gɩdg-b n yi kisg ye! Tɩ d zu-soab a Abʋʋ Bakr
yeel tɩ ka woto, tɩ yẽnda wʋma Nabiyaamã (Wẽnd pʋʋsg lɑ A tɩlgr be ɑ yĩngɑ) t'a yetẽ: tɩ ad
nebã sã n yã wẽgda, n ka gɩdg-a n yi a wẽgdã, la b yaool n tara tõog ne rẽ, keta bilf tɩ Wẽnd
gũbg b zãngã fãa ne nang sẽn yi A nengẽ, ned ning sẽn maanda yel-kiti wã la ned ning sẽn
sĩndã wã fãa.

